
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ 
ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

1. Անհրաժեշտությունը. Հաշվի առնելով առաջին կարգի զինհաշմանդամ Մանվել Արմենի Հակոբյանի 2020թ. 44-օրյա պատերազմում ստացած ողնաշարի գոտկային հատվածի հրազենային բեկորային կույր թափանցող բեկորային վիրավորումը՝ Լ1-Լ3 ողերի բազմաբեկոր կոտրվածքով, ողնուղեղի սալջարդով, ստորին պարապլեգիայով, կոնքի օրգանների ֆունկցիայի խանգարումով պայմանավորված իրականացված վիրահատական միջամտությունների (նեյրոստիմուլյատորի տեղադրում), վերականգնողական բուժման և տեղադրված նեյրոստիմուլյատորի ծախսերը փոխհատուցելու համար անհրաժեշտ է Հայաստանի Հանրապետության պաշտպանության նախարարությանը հատկացնել 5,022.1 հազար ՀՀ դրամ:
2. Ընթացիկ իրավիճակը և խնդիրները. «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 64-րդ հոդվածի 3-րդ մասի և Հայաստանի Հանրապետության կառավարության 2016 թվականի ապրիլի 21-ի N 410-Ն որոշմամբ հաստատված կարգի պահանջների համաձայն ՀՀ առողջապահության նախարարի 2016թ. մայիսի 10-ի թիվ 18-Ն հրամանով ստեղծված մասնագիտական հանձնաժողովի կողմից դրական եզրակացություն է տրվել զինվորական ծառայության պարտակա​նությունները կատարելիս հրազենային վնասվածք ստացած Մանվել Արմենի Հակոբյանի՝ Հունաստանի Հանրապետության Սալոնիկ քաղաքի բուժհաստատությունում բուժման կազմակերպման վերաբերյալ, որի հիման վրա և հիմք ընդունելով ՀՀ կառավարության 21.04.2016թ. N 410-Ն որոշմամբ հաստատված կարգի 3-րդ կետի պահանջները` ՀՀ կառավարության պահուստային ֆոնդից ՀՀ կառավարության 13.10.2022թ. № 1587 որոշմամբ ՀՀ պաշտպանության նախարարությանն է հատկացվել 50,486.48 հազար ՀՀ դրամ, որը ներառում էր բժշկական հաստատության կողմից տրամադրված հետազոտման և բուժման համար անհրաժեշտ ծախսերի, կեցության և ճանապարհածախսի հաշվարկը (այդ թվում ուղեկցող անձի): Մանվել Հակոբյանի հոր՝ Արմեն Հակոբյանի կողմից ներկայացվել են փաստաթղթեր առ այն, որ Մանվել Հակոբյանի առողջական վիճակից ելնելով բուժման ժամկետները երկարաձգվում են՝ կապված տեղադրված նեյրոստիմուլյատորի կարգաբերումներով, ինչի պատճառով կատարվել են բուժման և կեցության լրացուցիչ ծախսեր: Պահանջվող ծախսերի գումարը կազմում է 5,022.1 հազար դրամ՝ ներառյալ ուղեկցող անձի կեցության ծախսերը: 

Հիմք ընդունելով ՀՀ կառավարության 21.04.2016թ. N 410-Ն որոշմամբ հաստատված կարգի 16-րդ կետի պահանջները` ՀՀ կառավարության պահուստային ֆոնդից ՀՀ պաշտպանության նախարարությանն է հատկացվելու 5,022.1 հազար դրամ, որը ՀՀ պաշտպանության նախարարության կողմից փոխանցվելու է Մանվել Հակոբյանի բանկային հաշվեհամարին:

3. Տվյալ բնագավառում իրականացվող քաղաքականությունը. Որոշման նախագիծը կապված է ՀՀ կառավարության 18.08.2021թ. N 1363-Ա որոշմամբ հաստատված ՀՀ կառավարության ծրագրի 1.3 պաշտպանության ոլորտ, Զինված ուժերի բարեփոխումներ բաժնի 5-րդ կետի պահանջների ապահովման հետ, ի դեմս` զինծառայողների և նրանց ընտանիքների սոցիալական երաշխիքների բարձրացման, պատերազմի հետևանքներն իրենց վրա կրող զինծառայողների սոցիալական և առողջապահական ծրագրերին նոր թափ հաղորդելուն:
4. Կարգավորման նպատակը և բնույթը. Մանվել Արմենի Հակոբյանի՝ Հունաստանի Հանրապետության Սալոնիկ քաղաքի բուժհաստատությունում բուժման և կեցության ծախսերը վճարելու նպատակով Հայաստանի Հանրապետության կառավարության պահուստային ֆոնդից (բյուջետային ծախսերի տնտեսագիտական դասակարգման «Այլ ծախսեր» հոդված) Հայաստանի Հանրապետության պաշտպանության նախարարությանը 5,022.1 հազար ՀՀ դրամ գումարի հատկացում (կցվում է տեղեկանք-հաշվարկ): 
5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը ՀՀ 2024 թվականի պետական բյուջեի տարեկան եկամուտների և ծախսերի չի հանգեցնում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագծի ընդունումը բխում է ՀՀ կառավարության 18.08.2021թ. N 1363-Ա որոշմամբ հաստատված ՀՀ կառավարության ծրագրի 1.3 պաշտպանության ոլորտ, Զինված ուժերի բարեփոխումներ բաժնի 5-րդ կետի պահանջներից:
8. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
